
ԱՄՓՈՓԱԹԵՐԹ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ

	1. ՀՀ ֆինանսների նախարարություն
	10.03.2022թ.

	
	N 01/2-1/20956-2021 

	Նախագծով առաջարկվում է նախատեսել «Բաց թողնում՝ ներքին սպառման համար» մաքսային ընթացակարգով ներմուծվող ապրանքների համար օրենսգրքով սահմանված կարգով հաշվարկված հարկերի` ԱԱՀ-ի, ակցիզային հարկի և բնապահպանական հարկի վճարման ժամկետների հետաձգման կամ տարաժամկետ մաս-մաս վճարման հնարավորություն՝ ԵԱՏՄ մաքսային օրենսգրքի 59-րդ հոդվածով սահմանված ժամկետներում և հիմքերով:
Միաժամանակ, առաջարկվում է սահմանել, որ հարկի գումարների վճարման ժամկետի հետաձգման կամ տարաժամկետ մաս-մաս վճարման հնարավորությունից օգտվելու համար մաքսային մարմնի կողմից գանձվում են տոկոսներ` ԵԱՏՄ մաքսային օրենսգրքի 60-րդ հոդվածով սահմանված կարգով ու ժամկետներում:
Վերոգրյալի կապակցությամբ, հայտնում ենք, որ նախագծով առաջարկվող կարգավորումների վերաբերյալ սկզբունքային առարկություններ չկան:
Միաժամանակ, հարկ ենք համարում ուշադրություն հրավիրել հետևյալ հանգամանքի վրա:
ԵԱՏՄ մաքսային օրենսգրքի 62-րդ հոդվածի 1-ին և 2-րդ մասերի, ինչպես նաև 58-րդ հոդվածով սահմանված դրույթների վերլուծությունը թույլ է տալիս եզրակացնել, որ ապրանքների ներմուծման ժամանակ հարկերի վճարման ժամկետների փոփոխության դեպքում ոչ միայն մաքսատուրքերի, այլ նաև հարկերի մասով պետք է ներկայացվի պարտավորության կատարման ապահովում: 
ԵԱՏՄ մաքսային օրենսգրքի վերոնշյալ դրույթների համաձայն՝ ազգային օրենսդրությամբ հնարավոր է սահմանել հարկերը վճարելու պարտավորության կատարման ապահովումը չներկայացնելու դեպքեր:
Հարկերը վճարելու պարտավորության կատարման ապահովման ներկայացման կամ չներկայացման հետ կապված հարաբերություններ նախագծով առհասարակ կարգավորված չեն: Միաժամանակ, գտնում ենք, որ նշյալ կարգավորումները նպատակահարմար չէ սահմանել հետագայում՝ Կառավարության որոշմամբ:
Հետևաբար, վերոգրյալից կարելի է ենթադրել, որ ապահովման ներկայացման պահանջը կիրառելի է լինելու վերազգային օրենսդրությամբ սահմանված լինելու ուժով: Այս առումով, անհրաժեշտ է նկատի ունենալ, որ ապահովման ներկայացման պահանջի առկայությունը էականորեն նվազեցնելու է տնտեսավարող սուբյեկտների՝ հարկերի մասով հետաձգման կամ տարաժամկետ վճարման հնարավորությունից օգտվելու հետաքրքրվածությունը՝ հաշվի առնելով այն հանգամանքը, որ ապահովման ներկայացումը ֆինանսական լրացուցիչ ծախսեր է ենթադրում, որոնք ԱԱՀ-ի փոխհատուցվող գումարների հետ վերադարձման կամ հաշվանցման գործող կարգավորումների առկայության պայմաններում կարող են տնտեսապես հիմնավորված չլինել:
Մյուս կողմից, նախագծով առաջարկվող կարգավորումների կիրառությունը ակնհայտորեն ենթադրելու է հարկային վարչարարության արդյունավետության նվազում, քանի որ գործող օրենսդրությամբ սահմանված կարգավորումներն ուղղակի երաշխավորում են ներմուծվող ապրանքների գծով հաշվարկված հարկերի հավաքագրումը՝ հաշվի առնելով այն հանգամանքը, որ ապրանքների բացթողումն ուղղակի պայմանավորված է հարկերը վճարած լինելու հանգամանքով: Այս առումով, առաջարկության ընդունումը ենթադրելու է լրացուցիչ վարչարարական ծախսեր:
Այլ կերպ ասած՝ նախագծով առաջարկվող կարգավորումները գործարար միջավայրի համար էական խնդիր չլուծելով հանդերձ, կարող են հանգեցնել իրականացվող վարչարարության արդյունավետության նվազեցման:
	Ընդունվել է
Հստակեցման առումով նախագծում կատարվել է համապատասխան փոփոխություն` նախատեսելով, որ հարկերի վճարման ժամկետի հետաձգման կամ տարաժամկետ վճարման դրույթների կիրառման համար պարտադիր չէ հարկերը վճարելու պարտավորության կատարման ապահովումը: 




	Բացի այդ, առաջարկում ենք ապրանքների ներմուծման մաքսային հայտարարագրի գրանցման և ԱԱՀ-ի ակցիզային հարկի, բնապահպանական հարկի գումարների վճարման օրերը տարբեր հաշվետու ժամանակաշրջաններում ներառված լինելու դեպքում հաշվանցման ենթակա հարկի գումարների նվազեցման իրավունքի ծագման պահը համարել հարկի գումարը վճարվելու օրը ներառող հաշվետու ժամանակաշրջանը՝ հաշվի առնելով այն հանգամանքը, որ տվյալ դեպքում հարկային պարտավորություններն առաջանում են մաքսային հայտարարագրի գրանցման հանգամանքով, և բնականաբար, մաքսային հայտարարագրի գրանցման փաստը միշտ նախորդում է հարկի գումարի վճարմանը:
	Ընդունվել է ի գիտություն
Նախագծի 1-ին հոդվածի 3-րդ կետում` ԱԱՀ-ի մասով, իսկ 3-րդ հոդվածի 3-րդ կետով ակցիզային հարկի մասով սահմանվել է, որ այն դեպքերում երբ ապրանքների ներմուծման մաքսային հայտարարագրի գրանցման և ԱԱՀ-ի կամ ակցիզային հարկի գումարների վճարման օրերը տարբեր հաշվետու ժամանակաշրջաններում են ներառված, այդ գումարները ենթակա են հաշվանցման դրանցից վերջինը ընդգրկող հաշվետու ժամանակաշրջանի համար հարկային մարմին ներկայացվող ԱԱՀ-ի և ակցիզային հարկի միասնական հաշվարկով:
Ընդ որում, հաշվանցումների (պակասեցումների) մասով նախագծով կարգավորումներ նախատեսելիս այն սահմանմվել են օրենսգրքով նախատեսված դրույթներին համապատասխան (օրինակ, օրենսգրքի 71-րդ հոդվածի 1-ին մասի 2-րդ կետի «բ» ենթակետ): 
Ինչ վերաբերում  է բնապահպանական հարկին, ապա հաշվի առնելով, որ բնապահպանական հարկին մասով հաշվանցումները կատարվում են իրացմանը համամասնորեն`  անկախ մաքսային հայտարարագրի գրանցման ամսաթվից, այդ մասով փոփոխություն չի կատարվել և ներմուծման մասով վճարված բնապահպանական հարկի գումարները ենթակա են այդ ապրանքների իրացման օրը ներառող հաշվետու ժամանակաշրջանում:

	2. ՀՀ էկոնոմիկայի նախարարություն
	23.12.2021թ.

	
	N01/18973-2021

	«Հայաստանի Հանրապետության հարկային օրենսգրքում լրացումներ կատարելու մասին» Հայաստանի Հանրապետության օրենքի նախագծի վերաբերյալ, ՀՀ էկոնոմիկայի նախարարությունը, ընդհանուր առմամբ, առարկություններ չունի։
	Ընդունվել է ի գիտություն:

	3. ՀՀ շրջակա միջավայր նախարարություն
	15.12.2021թ.

	
	N1/01.8/14625-2021

	Oրենքի նախագծի վերաբերյալ շրջակա միջավայրի նախարարությունը դիտողություններ և առաջարկություններ չունի:
	

	4. ՀՀ Բնապահպանության և ընդերքի տեսչական մարմին
	08.12.2021թ.

	
	N01/016/1/5813-2021

	Նախածի վերաբերյալ առաջարկություններ և դիտողություններ չունի:
	

	5. ՀՀ արդարադատության նախարարություն
	22.02.2022թ.

	
	N01/27.3/7600-2022

	1. «Հայաստանի Հանրապետության հարկային օրենսգրքում լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածով նախատեսվում է լրացում կատարել ՀՀ հարկային օրենսգրքի (այսուհետ՝ Օրենսգիրք) 71-րդ հոդվածի 1-ին մասում: Առաջարկում ենք նախատեսել նաև փոփոխություն՝ նշված կետից «, բացառությամբ սույն կետի «գ» ենթակետով սահմանված դեպքերի» բառերը հանելու վերաբերյալ՝ նկատի ունենալով, որ նշված ենթակետը ուժը կորցրած է ճանաչվել 2021 թվականի դեկտեմբերի 10-ին:  Սույնով պայմանավորված, հարկ է նկատի ունենալ, որ Նախագծի 1-ին հոդվածի 3-րդ կետով նախատեսվում է Օրենսգրքի 71-րդ հոդվածի 1-ին մասը լրացնել ա.1 ենթակետով, որից ևս անհրաժեշտ է հանել «այդ թվում՝ սույն կետի «գ» ենթակետով սահմանված դեպքերում» բառերը: 
	Ընդունվել է
Նախագծում կատարվել է համապատասխան փոփոխություն:

	2. Նախագծի 1-ին հոդվածի 1-ին մասով նախատեսվում է Օրենսգրքի 71-րդ հոդվածի 1-ին մասի 2-րդ կետում «Սույն կետով սահմանված ԱԱՀ-ի գումարները» բառերից հետո լրացնել «(մասնակի վճարման դեպքում՝ մասնակի վճարված ԱԱՀ-ի բառերը)»: Գտնում ենք, որ նշված լրացման անհրաժեշտությունը բացակայում է, քանի որ նշված դրույթի գործող բովանդակությունից արդեն իսկ ենթադրվում է, որ այն ներառում է նաև մասնակի վճարման դեպքը: Նույն դիտարկումը վերաբերում է նաև Նախագծի 3-րդ հոդվածի 1-ին մասով նախատեսվող նույնաբովանդակ կարգավորմանը:
	Չի ընդունվել
Նախագծով առաջարկվող կարգավորումը հստակեցնող բնույթ է կրում և առաջարկվում է հստակեցնել, որ մասնակի վճարման դեպքում մասնակի վճարված ԱԱՀ-ի գումարները ենթակա են հաշվանցման (պակասեցման), հաշվի առնելով նաև որ վճարումները կարող են կատարված լինել տարբեր հաշվետու ժամանակաշրջաններում:



